
搏馬幾時都要有運，冇運叻
極都冇用，睇番鄭俊偉最近一
場頭馬「真跑得」，82倍大冷
馬終點前粉碎李易達「駕迅」
贏馬夢。所以贏馬幾時都要有
運氣幫手，鄭俊偉上周去到車
公廟拜神，盼早日能贏多場頭
馬畢業。有消息指出，今次第

一場第五班一千米列陣嘅「有情風」，
絕對有本錢替馬房湊夠第十六場頭馬。
呢隻老馬今季喺鄭俊偉手上已交出一場
頭馬，由柏寶策騎喺一千米爆33倍大
冷門，所贏對手係「雷超」及「要風得
鋒」，最近一仗呢隻馬由季內贏馬拍檔
柏寶出戰谷草千二米，大敗七個幾身位
而回，呢仗頭馬屬「神寶金剛」，點解
輸得咁慘，大家可以睇睇呢場柏寶點樣
演繹呢隻馬，前段狂搶，未入彎經已腳
軟，結果包尾而回，睇番隻馬過往上名
或取得頭馬跑法，都係跟好位留衝一
段，搶放帶頭呢種跑法絕對唔適合「有
情風」發揮，不過，明知呢隻馬冇狀態

爭勝，輸場遠遠哋，然後再俾隻馬有充分嘅休
息時間作回氣部署，今次跟上場相隔時間有三
個幾月，可以話夠晒回氣時間，馬房為咗令到
呢隻九歲老馬重新恢復角逐興趣，近期搵番韋
達同隻馬彈課大閘先至上陣。大家都知道，韋
達過往亦曾替呢隻馬贏過，亦屬知馬性發揮，
所以唔驚呢隻馬屆時發揮唔出水準，今次呢場
五班一千米，係水兵
鬥海軍場合，講贏得
頭馬最多，「有情
風」呢個路程取得四
W，可以話多過同場
任何一匹對手，所以
值得大家作為優先捧
場對象，鄭俊偉應可
靠佢上岸。

周三快活谷八場草地夜賽排位表
彩
池

孖寶：一至八場
四重彩：一至八場
第一口孖Ｔ：三、四場
第二口孖Ｔ：六、七場
三Ｔ：四、五、六場
三寶：六至八場
六環彩：三至八場

CC喉托

Ｖ開縫眼罩
Ｈ頭罩
Ｂ眼罩

配備後加：

周三在快活谷編跑八場草地夜馬賽事，採用Ｃ加三（向
後移欄）跑道作賽，此賽道場地偏差嚴重，夠快切入一、二
疊守好位之馬甚有利，短途內檔馬優勢最明顯，一哩或以
上途程和尾段場次外疊後追馬劣勢會稍減。今季在此跑道
成績最好之練馬師是沈集成與告東尼，各有十二場頭
馬，騎師是潘頓，有廿三場頭馬。頭場晚上七時十五
分開跑。黎海榮與巫顯東養傷，蘇狄雄及楊明綸延遲停

賽，何良和郭能七月六日生日。三Ｔ與六環彩無累積。

第五班、一○○○米。「好準確」
（圖4號）唯一在此程贏馬，之後

轉泥地及田草上陣志不在此，兜兜轉轉重
返勝途上陣料幕後食指又動。「有情風」
九歲馬歷來獲得七勝十二位，季初仍壓倒
「雷超」等駒建功寶刀未老，試好閘返回
四捷強項，戰意旺盛。「吉利馬王」在上
手馬房平平無奇，今季易廄之後曾經三次
跑第二名，距離贏馬之期只差一步，今次
決心贏番場。「首驫」母線曾經出過一級
賽盟主「締造美麗」，如今來到五班應有
迴旋空間，賽前贏好泥地大閘，四歲馬進
步爆得。「帝聖寶貝」季內曾贏田草同程
爆出冷門，近仗轉跑泥地未盡適合腳法，
今次轉場上陣贏點卡士，半冷可拖。

第四班、一六五○米。「快樂魔
王」於愛爾蘭出賽一次勝出，路程

為千六米，上場在千二米後上甚勁追入亞
軍，今次立即加程利發揮謀補中。「放馬
過來」季內三班田草千八米順利開齋，最
近一口氣連敗七場，刻下評分已為來港新
低點，今次有權打翻身戰。「金津輝煌」
前仗易廄初出收韁贏馬省靚招牌，上場倒
灶可歸咎當日場地不利後上，四歲馬升勢
未止捲土重來要吼。「紫電明珠」跑四班
谷草同程向來交得準，埋門三周六課操足
無停手，料今次三甲呼聲高。「快閃的」
季內曾在同程壓倒「紅旗星將」贏馬水準
高，近兩場排外檔蝕腳程只輸形勢，今次
形勢轉好有力施回馬槍。

第四班、一二○○米。「霽月高
風」在上手容天鵬時只錄得一勝，

之後加盟蘇偉賢馬房發展，最近三戰兩次
跑第二蹄聲漸近，必再接再厲。「你知我
意」季內兩勝俱出自谷中同程，之後密密

上陣作減分，刻下評分比季內兩勝時仲要
低，操好而來惡氣十足。「中華壹號」今
季初在同程取得冠亞軍各一，之後偶爾跑
得好但未有建樹，目前評分比贏馬時低三
分可期止跌回升。「巴基小子」季內在四
班賽事錄得冠亞軍各一，上次泥地千二輸
遠只為減分，如今重返四班分區角逐有力
還我本來。「幸運飛駒」七歲處女馬在港
十一戰只得三次季軍，如今首次落到四班
換來另一批較次對手，料可增添競爭力。

第四班、一二○○米。「魅力星
星」季初一口氣三戰田草直路賽無

功，上仗初跑谷草千二米立即爆冷贏馬，
質新馬搵對出路在四班可添食。「極速銀
桂」上周跑一千米臨場票如雨下，最終着
啡燈之下跑第三名，估計幕後應有損失，
今次隔七日匆出要補中。「金碧輝煌」來
港頭三季未嘗一勝，七歲馬今季轉投呂廄
後開齋之餘更取得三捷，賽前試好閘唔會
收手要用盡一時。「人和家富」上季至今
無贏，六歲馬戰鬥力似乎在下降之中，但
來到目前四班層面已鬆動，分利馬提防可
東山再起。「電訊超人」三月在田草一哩
爆冷贏馬，剛役大幅縮程跑千二米得第
二，短途一樣合發揮，乘勇可再接再厲。

第四班、一八○○米。「金童」來
港初期因傷患未有建樹，直至今季

加盟呂廄終養回健康，直落五場獲兩冠三
季越戰越勇，幕後欲罷不能。「夢想飛
翔」前仗千八米跑第四，上次縮程一哩後
上不及只得第二名，今次季內最後一場同
班同程應可趕上尾班車。「蒜頭爺爺」上
場好明顯是黃皓楠舞唔掂，敗績毋須太介
懷，眼見態況無不妥，折返一戰即勝之強
項，防回馬槍。「型酒杯」來港唯一上名

正係在同程跑第二名不敵「千金一諾」，
證明非善男信女之輩，磨利續配潘頓要
拚贏方休。「王者再現」季內評五十六分
曾勝四班同程，之後上班按兵不動，上場
重返四班即輸近，今次返勝途可逞強。

第三班、一二○○米（澳洲賽馬會
錦標）。「燈膽精英」前仗田草千

二米跑第二名，上場初跑谷草同程即上名
得第三名，證明窄場一樣合發揮，試準可
叩勝門。「上海大師」最近四場谷草同程
獲冠亞季殿軍各一，近期試好泥地大閘磨
利槍頭，路合當打馬勇態持續可介入戰
團。「和諧小子」歷來四捷全部出自谷草
同程，近兩場轉戰田草強組都上名，今次
重返強項上陣見決心，料三甲呼聲高。
「狀元才」季內獲得的一冠一亞全在谷中
同程錄得，經季中回氣之後，上次跑第二
名證明狀態經已復甦，輕磅要防。「精算
八方」今季經初出熱身之後，最近已連續
八場取得獎金，近兩場適應三班步速之
後，今次輕磅可予大局威脅。

第三班、一六五○米。「雷公鑿」
上周三同程叮噹馬頭之下僅不敵

「咪走寶」得第二名，今次隔七日匆匆再
出有心收復前失，值得再俾機會。「勇敢
傳說」今季一出千二米即爆冷開齋，之後

連番搏殺失手並轉倉，剛役同程終於取得
易廄首場勝仗應會食住上。「幸運時代」
之前頻頻在田草短途取得好成績，最近三
戰谷草同程全部跑入前四，性能轉變加上
跑法主動可亂大局。「嘉應之友」由蘇保
羅轉投方嘉柏馬房尚未贏馬交代，但六戰
谷中同程全取獎金，今次試好大閘而來，
三甲呼聲高。「放眼量」今季十一次上陣
全取獎金，錄得三冠兩亞四殿，不作提前
抖暑顯見未收夠籌，路合兼排二檔好
跑，應可穩入前列。

第二班、一六五○米。「威信」大
舊馬四戰谷草同程獲得三捷佳績，

近期跑千八米都走得有聲有色，今次匆匆
再出縮程再鍊，有力爭前列。「靚紫荊」
七戰谷草一哩獲得三冠兩亞，上次改用跟
前跑法照贏如儀，五歲馬大熟當打得勢不
饒人可再建奇功。「估惑」季內獲一冠八
位勤拚不疲，本身草地起家近期轉去泥地
一樣勝任，當打馬似有意盡用一時，配腳
加入考慮。「情趣」季內兩勝三班賽，當
中上場田草一哩大勝三馬位姿態誇張，今
次上二班負輕磅更加有利，大馬可異軍突
起。「喜裝寶」外地賽績級數高，身價不
菲，四歲北半球馬近期閹後越跑越進步，
今次轉場虎視眈眈，隨時可將大局推翻。

好準確好準確雷公鑿雷公鑿威信威信

1

2

3

4

5

7

8

6

好 準 確

監場董事：陳南祿、陳景生
跑 道：C＋3（向後移欄）
三Ｔ及六環彩多寶：無
延遲停賽：蘇狄雄、楊明綸
養傷騎師：黎海榮、巫顯東
生日騎練：何良與郭能（7月6日）

「金童」來港後十幾個月一直腳
患纏身，插班後頭十仗雖然三甲不
入，加上養在部署較為緩進的吳定
強馬房，所以未能反映真正實力，
今季加盟呂廄後操得跑得，證明健

康經已養回，二月尾
增程跑田草二千米，

居中後上跑第三，表現突如其來，
證明健康好轉，之後四仗再多添兩
冠兩季，顯然進度已踏入正軌，此
駒體重只得千餘磅，上次由五班升
四班，負磅大幅減十九磅立即再贏

馬，沿二疊衝贏對手有餘未盡，季
內兩勝唔安排提早休息，繼續安排
出戰欲罷不能，本身狀態勇冠全
場，今次渡江上陣對手不算強，有
權取得三捷
至抖暑去，
值得再追。

金童準繩邁向三捷

B8 文 匯 馬 經

2018年7月3日（星期二）

20182018年年77月月33日日（（星期二星期二））

2018年7月3日（星期二）


